
Der Reichsvikar König Johann von Böhmen und Polen, Graf 
von Luxemburg, lädt den Grafen Robert von Flandern zu 
Beratungen über einen allgemeinen Landfrieden auf den zu 
Epiphanie (1313 Januar 6) einberufenen Reichstag nach 
Nürnberg ein. Prag 1312 Oktober 14.

Kopie s, XIV Lille, Arch. dép. du Nord, B 258/4965.

Der Text stimmt weitgehend mit dem Wortlaut der Einladung an 
den Bischof Johann von Straßburg überein (MG. Const. IV 2,1130 n. 1126). 
Das Stück ist wohl nur gleichzeitige Abschrift, weil keine Spur einer 
Besiegelung zu erkennen ist.

Johannes Dei gratia Boemie et Polon(ie) rex, sacri imperii 
citra montes vicarius generalis ac Lucemburgensis comes. Specta­
bili viro Roberto comiti Flandren(si) consanguineo suo karissimo 
sincerum in omnibus complacendi affectum. Inter diversas nostre 
sollicitudinis curas hoc non mediocriter insidet cordi nostro, qua­
liter partes Alemanie sub nostro felici regimine pacis comodo 
perfruantur. Collocatis siquidem in statu placido ac desiderata 
tranquillitate regnis et terris nostris ad presens divina favente 
providentia, quod ex officio generalis vicarie per serenissimum 
dominum et patrem nostrum karissimum dominum Henricum 
Romanorum imperatorem assistentibus a principibus, nobilibus et 
civitatibus imperii nostris est iniunctum humeris, in instantis 
oportunitate temporis ad procurandum pacificum statum et pacem 
generalem per Alemaniam, ad quod tua requiritur personalis pre­
sentia, libenter et efficaciter exequi disponimus, ut tenemur. 
Quocirca sinceritatem tuam hortamur et petimus cum affectu b in 
fidei debito, quo nobis et eidem astringeris imperio, nichilominus 
te monentes, quatinus in epiphania domini nunc ventura proxime 
in civitatem Norembergen(sem) ad tractandum, agendum et ordi­
nandum una nobiscum et cum ceteris principibus, baronibus et 
nobilibus imperii, quos ad eundem locum et terminum similiter 
vocavimus, de bono et pacifico statu partium Alemanie venire 
nullatenus pretermittas. Datum Prage II idus c octob., regnorum 
nostrorum anno secundo.

a) assistentis.      b) effectu. c) mit Verweisungszeichen über der
Zeile nachgetragen.


